
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
वैौाबाहे 8 o'
-স্বেচ্ছায় কাটাইনি, কাটাতে বাধ্য হয়েছি।
-কেন ?
-একটি নূতন মায়ার টানে পুরানাে মায়ার সব বন্ধন ছিড়ে গিয়েছে।
--সঙ্গীতের মায়া ?
--না। সঙ্গীতগ্ৰীতি আমার জন্মসুলভ। কিন্তু সঙ্গীতের মায়া কাউকেও উদভ্ৰান্ত করে না, উন্মাৰ্গগামী করে না।
এ কথা শুনে তঁর মুখের উপর কিসের যেন ছায়া ঘনিয়ে এল। তিনি যুগপৎ গম্ভীর ও অন্যমনস্ক হয়ে পড়লেন। তঁর মুখের ও মনের সে মেঘ কেটে যেতে মিনিট পাঁচেক লাগল। তারপর তিনি বাঙলায় এই কটি কথা যেন আপন মনে বলে গেলেন -স্বর সংযত ও আত্মবিশ, আর মুখশ্ৰীও নির্বিকার।
বীণাবাইয়ের স্বগতোক্তি
আমিও বাঙালী । ব্ৰাহ্মণকন্যা এবং শিক্ষিতা । ইংরেজী ও সংস্কৃত উভয় ভাষার সঙ্গে আমার পরিচয় আছে। আপনাকে আর কোনও প্রশ্ন করব না। আমার কৌতুহল অদম্য নয়। তা ছাড়া জানি, আপনি সে সব প্রশ্নের উত্তর দেবেন না। আমার কোথায় বাড়ী, আমি কোন বৃন্তচু্যুত, সে সব বিষয়ে আপনিও আশা করি কোনও কথা জিজ্ঞাসা করবেন না। আপনারও নিশ্চয় বৃথা কৌতুহল নেই। এক বিষয়ে আমাদের উভয়ের মিল আছে । আপনাকে ও আমাকে দুজনকেই “নইয়া ঝাঁঝরি”তে অর্থাৎ ফুটাে নৌকাতে ভবাসাগর পাড়ি দিতে হবে। এ যাত্রায় আমাদের একমাত্র সম্বল শুধু সঙ্গীত, আর কাণ্ডার, “অবাঙািমনসোগোচর কেউ । ]
যদিচ আমি আপনার চাইতে বছর চারেকের ছোট, তবুও এখন থেকে আপনাকে তুমি বলে সম্বোধন করব। কেননা। আপনি আমার শিষ্যত্ব গ্ৰহণ করেছেন। আমি তোমাকে আমার সঙ্গীতসাধনার সতীর্থ করব। তাতেই হবে তোমার সঙ্গীতশিক্ষা। আর এক কথা, অপরের সুমুখে আমার সঙ্গে বাঙলায় কখনও কথা কয়ে না। আর তুমি আমাকে

